
PWYLLGOR CRAFFU AMGYLCHEDDOL

DYDD MAWRTH, 17 EBRILL 2018

Yn 
bressenol:

Cynghorydd Patel(Cadeirydd)

Cynghorwyr Philippa Hill-John, Owen Jones, Lay, Mackie, 
Owen, Wong a/ac Wood

56 :   YMDDIHEURIADAU AM ABSENOLDEB 

Derbyniwyd ymddiheuriadau gan y Cynghorydd Lancaster.

57 :   DATGAN BUDDIANNAU 

Derbyniwyd y datganiad canlynol yn unol â Chod Ymddygiad yr Aelodau a Deddf 
Llywodraeth Leol 1972:

Y Cynghorydd Wood Eitem 5 ar yr agenda Cyflogai Prifysgol 
Caerdydd

58 :   COFNODION 

Cymeradwywyd cofnodion y cyfarfod a gynhaliwyd ar 6 Mawrth a 27 Mawrth 2018 fel 
cofnod cywir, yn amodol ar ddileu’r gair ‘cynigiwyd’ o baragraff 5 ar dudalen 14 (rhif 
cofnod 54) o gofnodion y cyfarfod ar 27 Mawrth 2018.

59 :   STRATEGAETH RHEOLI GWASTRAFF AC AILGYLCHU – 2018 TAN 2021 
(I DDILYN) 

Derbyniodd y Pwyllgor adroddiad sy’n rhoi diweddariad ar y Strategaeth Rheoli 
Gwastraff ac Ailgylchu y disgwylir iddo gael ei dderbyn gan y Cabinet ar Strategaeth 
Rheoli Gwastraff ac Ailgylchu 2015-18 a diweddariad ar y strategaeth ar gyfer y 3 
blynedd nesaf.

Dywedwyd wrth yr aelodau mai Caerdydd yw'r Ddinas Graidd sy'n perfformio orau o 
ran cyfraddau ailgylchu.  Mae gwella cyfraddau ailgylchu, gwella effeithiolrwydd 
gweithredol a lleihau costau gwasanaeth yn parhau i fod yn flaenoriaethau i'r Cyngor 
ac felly bydd y Cyngor yn diweddaru'r Strategaeth Gwastraff ac Ailgylchu i ymateb i 
heriau.  Atgoffodd yr Aelodau y gallai methu â gwella perfformiad ailgylchu bob 
blwyddyn arwain at ddirwyon blynyddol, o £200 fesul tunnell.  Amcangyfrifwyd pe 
bai’r perfformiad ailgylchu yn parhau i fod yn 60% yna mae’n bosib y gallai dirwyon 
ailgylchu gyrraedd £10.45 miliwn y flwyddyn erbyn 2025. 

Roedd marchnadoedd ailgylchu byd eang hefyd yn cael effaith ar effeithlonrwydd 
costau’r gwasanaeth.  Ers i’r Strategaeth gael ei chymeradwyo yn 2015, mae gwerth 
marchnadoedd ailgylchu wedi gostwng ac mae’r galw am ailgylchu o ansawdd wedi 
cynyddu.  Roedd mwy o bwysau ar y gwasanaeth i wella ansawdd y gwahanu a 
deunyddiau glan o gasgliadau ymyl y ffordd a CAGCau.



60 :   RHWYDWAITH GWRES RHANBARTH CAERDYDD 

Derbyniwyd y datganiad canlynol yn unol â Chod Ymddygiad yr Aelodau a Deddf 
Llywodraeth Leol 1972:

Y Cynghorydd Wood Eitem 5 ar yr agenda Cyflogai Prifysgol 
Caerdydd

61 :   YSTYRIED ADRODDIAD DRAFFT Y PWYLLGOR CRAFFU 
AMGYLCHEDDOL O’R ENW ‘GWELLA ANSAWDD AER CAERDYDD – 
YMARFER GORCHWYL A GORFFEN’ 

Derbyniodd y Pwyllgor adroddiad Gorchwyl a Gorffen drafft o’r enw ‘Gwella Ansawdd 
Aer Caerdydd’.  Gofynnwyd i’r Aelodau ystyried cynnwys yr adroddiad a dirprwyo 
awdurdod i’r Cadeirydd i wneud newidiadau yn ôl yr angen.

Awgrymodd yr Aelodau newidiadau i nifer o’r argymhellion yn yr adroddiad Gorchwyl 
a Gorffen.  Cytunodd y Prif Swyddog Craffu i newid yr argymhellion hynny a 
chylchredeg y geiriau wedi’u diwygio i Aelodau’r Pwyllgor ar e-bost.

62 :   PWYLLGOR CRAFFU AMGYLCHEDDOL –RHAGLEN WAITH 

Trafododd yr Aelodau eitemau i'w hystyried yng nghyfarfodydd y Pwyllgor ym mis 
Mai a mis Mehefin.  Cytunodd y Pwyllgor i dderbyn adroddiad pellach ar y 
Strategaeth Rheoli Gwastraff ac Ailgylchu yn ei gyfarfod nesaf, cyn i’r mater gael ei 
ystyried gan y Cabinet ar 17 Mai 2018. Cynigiodd yr Aelodau fod y rhaglen waith yn 
cael ei diwygio er mwyn rhoi lle i hyn.

Credodd yr Aelodau fod nifer o elfennau ar y Strategaeth Rheoli Gwastraff a 
Ailgylchu a thrafododd y Pwyllgor lle y gallai buddsoddi amser yn y ffordd orau i 
graffu ar y pwnc.  Cytunodd yr Aelodau fod rhannu perfformiad ailgylchu o ran 
ailgylchu fesul math a sut mae’n cael ei gyflawni yn hanfodol er mwyn nodi lle mae’r 
Cyngor yn perfformio’n dda a lle mae’n perfformio’n wael, fel y gellir cyflwyno 
meysydd posibl i’w gwella.  Gofynnodd yr Aelodau fod y wybodaeth hon yn cael ei 
chylchredeg cyn y cyfarfod ym mis Mai fel y mae’r Pwyllgor yn cael y cyfle i ystyried y 
wybodaeth.  Cytunodd y Pwyllgor hefyd i ymchwilio i faterion gweithredol yng 
Nghaerdydd ac arfer gorau mewn awdurdodau lleol eraill.

Rhoddodd y Prif Swyddog Craffu ddiweddariad i’r Pwyllgor ar y cynnydd wedi’i 
wneud ar sefydlu ymholiad Gorchwyl a Gorffen ar Sbwriel.

63 :   DYDDIAD Y CYFARFOD NESAF 

Hysbyswyd yr aelodau y byddai cyfarfod y Pwyllgor Craffu Amgylcheddol nesaf yn 
cael ei gynnal ar 15 Mai 2018.



64 :   GOHEBIAETH YN DILYN CYFARFOD Y PWYLLGOR 

Daeth y cyfarfod i ben am 7.30 pm


